
Summary

Grant of two villages in favour of a Buddhist monastery.

Edition

⟨Page 1r⟩

⟨Page 1v⟩⟨1⟩ svasti vijayaskandhāvārā(T) bhadropātta[2×]vāsa(kāT) prasa(bhapraṇatāmitrāṇāṁ

maitrakāṇā)m atulabalasapa(t)namaṇḍa(lā)bhogasaṁsaktasaṁprahāraśatal-

abdha(pratāpaḥ pratā)⟨2⟩(popapata)dānamānārjjavopārjjitānurāgānu(rakta-

maula)bhr̥ta(mitra)śreṇībalāvāptarājyaśrīḥ paramamāheśvaraḥ śrīsenāpatibhaṭārkas

tasya suta(s tatpā)darajo(ru)ṇ¿a?⟨ā⟩⟨3⟩natapavitrīkr̥taśirāḥ śirovanataśatrucūḍā-

maṇiprabhāvicchuritapādanakhapaṅktidīdhitiḥ dīnānāthakr̥paṇajanopajīvyamā-

navibhavaḥ paramamā⟨4⟩heśvaraḥ śrīsenāpatidharasenaḥ tasyānuja(s) tatpā-

dapraṇāmapraśastataravimalamaṇir mmanvādipraṇītavidhividhānadharmmā

dharmmarāja Iva vinayavihita⟨5⟩vyavasthāpaddhatir akhilabhuvanamaṇḍalāb-

hogaikasvāminā paramasvāminā svayam upahitarājyābhiṣekamahāviśrāṇanāvapū-

tarājyaśrīḥ paramamāhe⟨6⟩śvaraḥ mahārājaśrīdroṇasiṅghaḥ siṅgha Iva tasyānujas

svabhujabalaparākrameṇa paragajaghaṭānīkānām ekavijayī śaraṇaiṣiṇāṁ śaraṇam

avaboddhā⟨7⟩ śāstrārtthatatvānāṁ kalpatarur iva suhr̥tpraṇayināṁ yathābhilaṣi-

takāmaphalabhogadaḥ paramabhāgavataḥ mahārājaśrīdhruvasenas tasyānujaḥ⟨8⟩

taccaraṇāravindapraṇatipravidhautāśeṣakalmaṣaḥ suviśuddhas svacaritodakaprakṣāl-

itāśeṣakalikalaṅkaḥ prasabhanirjjitārātiḥ pra[2×]⟨9⟩[3×] (pa)ramādityabhaktaḥ

śrīmahārājadharapaṭṭaḥ tasya sutas tatpādasaparyyāvāptapuṇyodayaś śaiśavāt

prabhr̥ti khaḍgadvitīyabāhur eva sama⟨10⟩(dapara)gajaghaṭāsphoṭanaprakāśi-

tasatvanikaṣas tatpratāpapraṇatārāticūḍāratnaprabhāsaṁsaktasavyapādanakha-

paṅktidīdhitiḥ sakalasmr̥ti⟨11⟩praṇītamārggasamyakparipālanaprajāhr̥dayaraṁ-

janā⟨d a⟩nvarttharājaśabdaḥ rūpakāntisthairyyadhairyyabuddhisaṁpadbhiḥ

smaraśaśāṅkādrirājodadhitridaśaguru⟨12⟩dhaneśān atiśayānaḥ śaraṇāgatāb-

haya(pradāna)paratayā tr̥ṇavadapāstāśeṣasvakāryyaphalaḥ prārtthanādhikārt-

thapradānānaṁditavidvatsuhr̥(tpraṇa)⟨13⟩yihr̥dayaḥ pādacārīva (sakalabhu-

vanamaṇḍalābhogapramodaḥ) paramamāheśvaraḥ mahārājaśrīguhasenaḥ ta-

sya sutas tatpādanakha(mayūkhasaṁtāna)⟨14⟩(visr̥ta)jā(hn)avījalaughapra(kṣāl-

itāśeṣakalmaṣaḥ praṇa)yiśatasahasropajīvyamānabhogasaṁpad rūpalobhād ivāśri-

tas sarasam ābhigāmikair guṇaiḥ⟨15⟩ sahajaśaktiśikṣāviśeṣavismāpitākhiladha-

nurddharaḥ prathamanarapatisamatisr̥ṣṭānām anupālayitā (dha)rmmadāyānām

apākarttā prajo⟨16⟩paghātakāriṇām upa(plavā)nāṁ darśayitā śrīsarasvatyor ekād-

hivāsasya saṁhatārātipakṣalakṣmīparibhogadakṣavikramaḥ vikramopasaṁprā⟨Page

2r⟩⟨17⟩ptavimalapārtthivaśrīḥ (paramamāhśvaro mahā)sāmantamahārājaśrīdharase-

naẖ kuśalī sarvvān eva svān āyuktakadrāṅgikamahattaracāṭa(bhaṭa)[3×]⟨18⟩dhru-

vādhik¿ā?⟨a⟩raṇikaviṣaya(patirājasthānīyopa)rikakumārāmātyahastyaśvarohādīn

anyāṁś ca yathāsaṁbadhyamānakān samājñāpayaty

astu vas saṁvi⟨19⟩ditaṁ yathā mayā mātā(pitroḥ puṇyāpyāyanāyā)tmanaś

caihikāmuṣmikayathābhilaṣitaphalāvāptaye valabhyāṁ Ācāryyabhadantasthi-

ramatikāritaśrībappapādīya⟨20⟩vihāre bhagavatāṁ buddhānāṁ (puṣpadhūpa-

gandhadīpa)tailādikriyotsarppaṇārtthaṁ nānādigabhyāgatāryyabhikṣusaṅghasya

ca cīvarapiṇḍapātaglānabhaiṣajādyartthaṁ vihārasya ca kha⟨21⟩ṇḍasphuṭi-

taviśīrṇṇapratisaṁskāraṇārtthaṁ hastavaprāharaṇyāṁ maheśvaradāsenaka-

grām¿a?⟨o⟩a dhārākheṭasthalyāṁ ca devabhadripallikāgrāmau sod¿r̥?⟨ra⟩ṅgau

soparikarau savā⟨22⟩tabhūtapratyāyasadhānyabhāgabhogah¿a?⟨i⟩raṇyādeyau sot-

padyamānaviṣṭik{ar}au sadaśāparādhau samastarājakīyānām ahastaprakṣepaṇīyau

bhūmicchidranyā(yena)⟨23⟩ Ācandrārkārṇṇavasaritkṣitisthitiparvatasamakālīnau

udakātisarggeṇa devadāyau nisr̥ṣṭau

yata Ucitayā devavihārasthityā bhuṁjataḥ kr̥ṣa(taḥ)⟨24⟩ karṣayataḥ pratidiśato vā

na kaiścit vyāghāte varttitavyau Āgāmibhadranr̥patibhir asmadvaṁśajair anyair

vānityāny aiśvaryyāṇy asthir¿ā?⟨a⟩ṁ mānuṣyaṁ sāmānyaṁ ca (bhūmi)⟨25⟩(dā-

naphala)m avagacchadbhir ayam asmaddāyo numantavyaḥ paripālayitavyaś ca

yaś cainam ācchindyād ācchidyam¿a?⟨ā⟩n¿ā?⟨a⟩ṁ vānumodeta sa pañcabhir

mmahāpā(takaiḥ)⟨26⟩ {s}s sopapātakais saṁyuktaḥ syāT Ity

uktaṁ ca bhagavatā vedavyāsena vyāsena ∥

1. Anuṣṭubh

ṣaṣṭivarṣasahasrāṇi svargge modati bhūmidaḥ |

Ācchettā cānumantā ca (tāny eva nara)⟨27⟩ke vaseT ∥

2. Anuṣṭubh

bahubhir vvasudhā bhuktā rājabhis sagarādibhiḥ

yasya yasya yadā bhūmiḥ tasya tasya tadā phalaM ∥

3. Anuṣṭubh

An¿o?⟨u⟩dakeṣv araṇyeṣu (śuṣkakoṭara)⟨28⟩vāsinaḥ

kr̥ṣṇasarppā hi jāyante dharmmadāyāpahārakāḥ ∥

4. Anuṣṭubh

svadattāṁ paradattāṁ vā yo hareta vasundharāṁ |

gavāṁ śatasa(hasrasya hantuḥ prāpnoti)⟨29⟩ kilbiṣaM ∥

5. Indravajrā

yānīha dāridrabhayān narendrair ddhanāni dharmmāyatanīkr̥tāni |

nirmmālyavāntapratimāni tāni ko nāma (sādhuḥ punar ādadīta)

6. Upajāti

⟨30⟩ lakṣmīniketaṁ yadapāśrayeṇa prāpto [2×]k(ā)bhimataṁ nr̥pārthaṁ |

tāny eva puṇyāni vivarddhayethā na hāpanīyo hy upakāripakṣaḥ ∥

⟨31⟩ svahasto mama mahādhirājaśrīdharasenasya dūtakaḥ sāmantaśīlādityaḥ ∥⟨32⟩

likhitaṁ sandhivigrahādhikaraṇādhikr̥tadiv¿ī?⟨i⟩rapatiskandabhaṭena | saṁ 200 60 9

caitra ba 2

